
INVENTARI | GLOBIT
PERSONAL

PERSONAL GLOBE INVENTORY (PGI)

Inventari i Globit Personal, ose shkurt PGl (Personal Globe Inventory), éshté
hartuar nga Dr. Terence J.G. Tracey pér té& matur interesat e njerézve né
aktivitete té& ndryshme si edhe gé té ndihmojé individét t’i lidhin kéto interesa
me vendime té réndésishme té jetés té tilla si: ¢cfaré karrieré té zgjedhésh,
apo cfaré dege studimi té zgjedhésh. Po ashtu, PGl mat dhe jep informacion
né lidhje me hobet apo interesat e tjera (pértej interesit profesional) gé
individét mund té kené dhe té& motivohen prej tyre. Qéllimi i PGl-sé& éshté
t’i japé individit njé model mbi té cilin t& mendojé né lidhje me interesat
personale si edhe té krahasojé se si jané té ngjashme apo té ndryshme

interesat individuale me ato té njerézve té tjeré.

PROCESI | PERSHTATJES
SE INSTRUMENTIT NE
KONTEKSTIN SHQIPTAR

Inventari i interesave PGI (Personal Globe Inventory) éshté pérshtatur né kontekstin shqiptar
nga njé grup ekspertésh, profesoré té Universitetit té Tiranés nén drejtimin dhe né bashké&punim
té ngushté me ekipin e punés né Universitetit té& Lozanés (UNIL) nén kujdesin e vecanté té
Prof. Dr.Jerome Rossier. Gjithashtu, procesi éshté mbéshtetur dhe supervizuar nga autori i
instrumentit Dr. Terence J.G. Tracey nga Arizona State University, U.S.A. dhe University of
British Columbia, Kanada. Procesi éshté zhvilluar né disa faza pérgjaté njé periudhe njé vjecare.

Faza e paré pérkon me pérkthimin né gjuhén shqgipe té instrumentit, duke kaluar mé pas né
fazén e pilotimit né njé kampion prej 20 té rinjsh nga ku éshté mbledhur feedback-u né lidhje
me qartésiné e thénieve duke ndihmuar né riformulimin e pyetjeve specifike, pjesé e kétij
instrumenti. Té gjitha komentet jané reflektuar dhe éshté béré mé pas pérkthimi né ményré
té pavarur né gjuhén angleze. Grupi i ekspertéve ka komunikuar me autorin duke pasqyruar té
gjitha sugjerimet e té rinjve dhe duke siguruar né té njéjtén kohé ruajtjen e kuptimit origjinal pér
té gjitha pohimet.

Pas késaj faze éshté réné dakord lidhur me instrumentin gé do pérdoret né fazén e dyté me njé
kampion prej 200 personash né qytetin e Tiranés. Grupi i ekspertéve ka béré njé shpérndarje
demografike té kampionit dhe ka administruar instrumentin te 200 té rinj. Pas analizés sé
géndrueshmérisé sé brendshme pér kété kampion éshté béré pérséri rishikimi i disa pohimeve
specifike me géllim gé té pérmirésohet mé tej instrumenti, duke bashké&punuar ngushté me
autorin e inventarit té interesave. Gjaté késaj faze éshté realizuar edhe procesi test-retest, ku 80
té rinj kané plotésuar té njéjtin instrument dy heré me njé diferencé kohore prej dy javésh. Né
fund té késaj faze éshté finalizuar instrumenti me té gjitha pyetjet gé do té pérdoren pér fazén
e treté té procesit.

Né fazén e treté instrumenti éshté administruar né njé kampion rastésor pérfagésues prej 1258
personash, me njé shtrirje gjeografike gé pérfshin pjesén veriore, gendrore dhe jugore té vendit,
pérkatésisht né: Shkodér, Lezhé, Tirané, Fier, Vloré, Berat dhe Korcé. Grupi i ekspertéve éshté
kujdesur gé kampioni té ishte divers jo vetém pérsa i pérket shpérndarjes gjeografike, ndarjes
rural-urban, por edhe pérsa i pérket gjinisé dhe moshés duke pérfshiré té rinj nga 14 deri né 22
vjec né disa cikle shkollimi (klasa e nénté, shkollat e mesme té pérgjithshme dhe profesionale,
universiteti né ciklin bachelor). Pas mbledhjes dhe hedhjes sé& té& dhénave té mbledhura u
realizuan té gjitha analizat psikometrike pérkatése duke paraqitur, késhtu, té& atashuar né kété
manual, versionin né shqgip té PGIl-sé té dakortésuar me autorin e instrumentit sé& bashku me
ményrén e pikézimit dhe interpretimit.

Faza e katért pérkon me hartimin e manualit té& pérdorimit dhe trajnimin e profesionistéve,
késhillues kariere, psikologé shkolloré gé do e pérdorin instrumentin né zyrat e karrierés prané
universiteteve, shkollave t& mesme té pérgjithshme dhe profesionale, zyrave té pushtetit lokal
dhe/ose shérbimit psikosocial né shkollé.

SI MUND TE
PERDORET PG|

PGl éshté shumé e ngjashme me situatén kur njé person i drejton njé individi njé seri pyetjesh
né lidhje me até se cfaré i pélgen té béjé. Mé pas pérgjigjet té& pérmblidhen né disa shkallé té
thjeshta pér t'u kuptuar, té cilat pérfagésojné disa fusha kryesore interesi. Kjo proceduré ka pér
géllim té ndihmojé individin té organizojé té menduarin e tij né lidhje me interesat gé ka. Avan-
tazhi i pérdorimit té njé instrumenti matés formal pér interesat, sic éshté PGI, géndron né faktin
se interesat personale mund té krahasohen edhe me ato té té tjeréve. Informacioni gé raportohet
nga PGl mund t'i ndihmojé individét té& mendojné né lidhje me vendime té réndésishme gé marrin
né jeté duke ofruar informacion né lidhje me:

e (faré karriere profesionale té zgjedhésh;

e (Cfaré dege studimi té zgjedhésh né universitet;

e Sa ndryshe jam uné né raport me té tjerét nisur nga ajo gé pélgej;
e Mundési té reja karriere té cilat nuk i kisha konsideruar mé parég;

e Konfirmim i planeve aktuale né lidhje me karrierén profesionale;

e |dentifikimi i interesave té tjera, pértej karrierés;

e Pérzgjedhja e karrierés dhe e hobeve pér t’'u ndjeré mé i lumtur.

Né pérgjithési, sa mé tepér té pérputhen karriera, fusha e studimit, apo aktivitetet jashté punés
me interesat e personit, ag mé tepér gjasa ka gé individi t& ndjehet i kénaqur. Qéllimi i PGI éshté
té ofrojé informacion mbi fushat e interesave, né ményré gé individi t& mund té zgjedhé ato
fusha tek té cilat do té kété mé tepér gjasa té ndjehet i k&€naqur. Pra, me fjalé té tjera, analiza e
rezultateve té profilit t& PGl mund té pérdoret pér t& menduar dhe orientuar mé miré zgjedhjet
gé do té béjé individi.

PGl nuk mat aftésité aktuale té individit, por mat vetém ato gé i pélgen té béjé, si edhe aftésité
e vetéperceptuara (pra, perceptimin se sa i miré je né kryerjen e njé aktiviteti t& caktuar). Pra,
rezultatet nuk tregojné se sa miré do té performojé individi né aktivitete apo puné té ndryshme,
por vetém shkallén né té cilén ai mund ta pélgejé kryerjen e tyre. PGl éshté mjaftueshém i ploté
pér té& dhéné njé informacion té pasur mbi njé gamé té madhe fushash interesi. Ka rreth 151 re-
zultate té ndara gé mund té pérllogariten pér njé individ. Megjithaté, jo té gjitha shkallét jané té
vlefshme pér té gjithé ata gé e plotésojné testin, ashtu sikurse, edhe i gjithé informacioni i marré
mund té& mos jeté relevant pér té gjithé individét. Zakonisht, individéve u prezantohet vetém in-
formacioni mé domethénés pér ta. Raportimii pikéve dhe interpretimiityre jané té orientuara né
ményré individuale. Nuk ka dy individé té cilét t& mund té kené rezultate identike apo informa-
cion té interpretueshém né ményré identike. Testi ka pér géllim té japi informacion té vliefshém
pér individét nga 14 deri né 30 vjec té cilét jané né procesin e zgjedhjes sé fushave té studimit
apo profesioneve, si edhe pér té verifikuar zgjedhjet e béra.

Zakonisht, duhen rreth 20-30 min pér té plotésuar PGI e rregullt. Ndérsa, pér té plotésuar PGI-
né versioni i shkurtér me 56 pohime, mund té duhen rreth 10-15 min. Cdokush mund ta plotésojé
PGI- né, pra nuk ka kushte paraprake pér ta plotésuar até, por, mé pas, pér ta asistuar individin
né interpretimin e rezultateve nevojitet njé profesionist i kualifikuar/i trajnuar.

MODELI PGl
GLOBI

Studimet kané treguar se fushat kryesore té interesit mund té pérfagésohen si pika né sipérfagen
e njé globi tre dimensional (shiko Fig.1), fushat e interesit mé prané njéra-tjetrés jané té ngjashme
dhe ato mé larg jané té ndryshme. Globi pércaktohet nga tri dimensione: Njeréz vs. Gjéra; Té
dhéna vs. Ide dhe Prestigji i larté vs. Prestigji i ulét. Pjesa mé e réndésishme e fushave té interesit
jané ato gé gjenden né ekuator dhe quhen Shkallét e Fushave té Interesit Bazé. Shembulli mé
i zakonté i shkallévé té interesit bazé jané gjashté tipet e personalitetit t& Holland (1997). Kéto
gjashté tipe: (Realist, Investigativ, Artistik, Social, Enterprising (Sipérmarrés) dhe Conventional
(Konvencional) shkurt RIASEC) jané té pérfshiré thuajse né té gjithé inventarét gé& masin
interesat, po ashtu edhe né PGlI.

Prestigj i larté

Té dhéna Njeréz

Gjéra Ide

Prestigj i ulét

Fig.l Tre dimensionet e Globit Personal

Modeli i globit mund té ndahet né seksione té& ndryshme. Globi personal pérdor teté tipe né vend
té gjashté tipeve té Holland, pasi modeli me teté shkallé éshté mé lehté i kuptueshém se sa mod-
eli me gjashté shkallé i Holland. Né figurén né vijim (Fig. 2) éshté béré njé paraqitje vizuale dhe
e integruar e gjashté shkalléve té RIASEC (shkallét e Holland) dhe teté shkallévé té PGl, si edhe
dy dimensionet Njeréz-Gjéra dhe Té dhéna-lde.

PGl pérbéhet nga 18 shkallé gé pérbéjné tre dimensione té interesit Njeréz-Gjéra; Té dhéna-lde;
dhe Prestigji. Paragitja hapésinore e 18 shkalléve tregohet né Fig.3. Ndérsa né Aneksin 1gjendet
edhe njé pérshkrim i detajuar i té gjitha shkalléve té PGI. Pra, né ményré té pérmbledhur, modeli
i Globit Personal éshté njé pérfagésim i pérgjithshém i interesave. Ai pérmban né vetvete shumé
shkallé dhe mund té ofrojé njé informacion térésor dhe té ploté té interesave té individit.

Njeréz

Lehtésimi social

[ceism o |

Artistik

Tédhéna — —|—- — — — — & & & & & & & & — — — Ide

Detaje biznesi
Procesim té dhénash

Natyré/Jashté

Gjéra
Fig 2: Rrethi i Interesave Bazé té Globit Personal

Njeréz

Lehtésimi social

|
|
Menaxhimi Analizé | Shkenca Artistik
financiare | | | Sociale
|
1
Sisteme Shkenca
té biznesit

Natyré/Jashté

Detaje biznesi

| Procesim té dhénash |

Gjéra

Njeréz

Lehtésimi social

(e

|
|
sherbime | | | Sherbime Artistik
bazé | | | personale
|
1
Kontrolli i Ndértim/
cilésisé Riparime

Detaje biznesi
Procesim té dhénash

Natyré/Jashté

Gjéra

Fig 3. Njé paraqitje vizuale e tetémbédhjeté shkalléve té PGI dhe e tre dimensioneve.
Pjesa lart pérfagéson globin duke e paré nga poli i veriut (brenda tij ilustrohen edhe
shkallét me prestigj té larté) dhe pjesa poshté pérfagéson globin duke e paré nga poli i
jugut (brenda ilustrohen edhe shkallét me prestigj té ulét).

PERSHKRIMI | TESTIT
DHE PERMBLEDHJA E
ANALIZES PSIKOMETRIKE

PGl pérbéhet nga njé listé aktivitetesh gé lidhen me profesione té ndryshme pér té cilat personi
qé plotéson testin jep pérgjigje duke pércaktuar nivelin e pélqyeshmérisé/interesit pér kéto
aktivitete né njé shkallé nga 1-7: 1=nuk mé pélgen fare dhe 7=mé pélgen shumé; si edhe duke
pércaktuar nivelin e perceptuar té aftésisé né lidhje me kéto aktivitete, po prapé né njé shkallé
nga 1-7, ku 1=aspak i afté dhe 7=shumé i afté.

Ka disa versione té testit PGI:

e PGI (versioni i rregullt me 113 aktivitete)

e PGl-i shkurtuar (version i shkurtuar me vetém 40 aktivitete)
e PGI-mini (version krejt i shkurtér me vetém 20 aktivitete)

PGl éshté pérkthyer dhe pérshtatur né shumé vende té botés. Ai éshté pérshtatur edhe pér kon-
tekstin shqiptar.

Eshté pérdorur njé kampion rastésor pérfagésues né nivel vendi prej 1258 té rinjsh t& grup-
moshés 14-22 vje¢ pér té pércaktuar karakteristikat psikometrike té& PGI-sé&, versioni né shqip.
Qéndrueshmeéria e brendshme: Né tabelén mé poshté paraqgiten rezultatet e géndrueshmérisé sé
brendshme pér té 18 shkallét kryesore t& PGIl-sé& (me 113 pohime), té analizuara kéto né ményré
té vecanté pér interesin, aftésité dhe vierén e pérbéré.

e 18 shkallét kryesore t& PGIl-sé gé lidhen me Pélgyeshmériné/Interesin
e 18 shkallét kryesore t& PGl-sé gé lidhen me Kompetencen/Aftésité
e 18 shkallét kryesore t& PGI-sé& gé lidhen me vlerén e pérbéré

Ashtu si¢c vihet re edhe nga tabela e dhéné mé poshté, pér té gjitha shkallét kemi nivele té
pranueshme dhe nivele té& mira té Cronbach Alpha.

Besueshméria né kohé: né tabelén mé poshté vihet re se instrumenti ka njé stabilitet té miré

test-ritest pér periudhén 2-javore. Testi i besueshmérisé né kohé éshté realizuar me njé kampion
prej 80 té rinjsh.

PGl-versioni i regullt | GOTTIGHTITE e brendshme | DY Y Cteste-
Interesi Aftésia Composite Composite

Teté shkallét e Interesit Bazé
1 |Lehtésimi Social 0.73 0.745 0.74 0.74
2 |Menaxhimi 0.70 0.75 0.74 0.73
3 |Detaje biznesi 0.78 0.80 0.80 0.80
4 |Procesim té dhénash 0.73 0.76 0.75 0.80
5 |Mekanik 0.75 0.74 0.76 0.82
6 [Natyré/Jashté 0.74 0.74 0.76 0.69
7 |Artistik 0.79 0.78 0.80 0.75
8 [Ndihmues 0.74 0.72 0.75 0.79

Pesé shkallét e Prestigjit té

Larté
9 |Shkenca Sociale 0.79 0.78 0.80 0.70
10 [Influenca 0.75 0.79 0.78 0.72
11 |Sisteme té biznesit 0.80 0.84 0.83 0.69
12 |Analizé Financiare 0.86 0.88 0.88 0.62
13 [Shkenca 0.80 0.84 0.83 0.73

Pesé shkallét e Prestigjit té

uUlét
14 |Kontrolli i Cilésisé 0.69 0.73 0.73 0.82
15 [Puné manuale 0.84 0.83 0.86 0.79
16 |Shérbime personale 0.70 0.73 0.73 0.79
17 |Ndértim/Riparim 0.83 0.84 0.86 0.80
18 [Shérbime bazé 0.71 0.70 0.71 0.76

*N=1258 (grupmosha 14-22 vjecg)
**N=80 (studente)

Vlefshméria strukturore: vlefshméria strukturore u ekzaminua né lidhje me ményrén se si ajo
ndryshonte sipas moshés, gjinisé dhe statusit socio-ekonomik né pérputhshméri me modelin
garkor. Analiza tregoi se rezultatet pér PGl né shqgip, né pérgjithési jané té krahasueshme me
rezultatet e pérftuara né SHBA si edhe né vendet e tjera ku PGl éshté pérshtatur.

Normat: PGl éshté normuar duke pérdorur njé kampion rastésor prej 1258 té rinjsh. Megjithése
kampioni éshté divers dhe pérfagésues né shumé aspekte té tilla si: shpérndarja gjeografike né
nivel vendi, gjinia, grupmosha 14-22 vje¢c (mesatare=17 vjeg¢, SD=1.9), niveli i shkollimit (klasa IX-
Xl dhe viti 1-3 universitet, shkolla t& mesme té pérgjithshme dhe profesionale, zoné rurale dhe
urbane), duhet mbajtur parasysh fakti gé normat mund té jené mé té pérshtatshme pér té rinj
té cilét kané njé lloj interesi/shgetésimi mbi karrierén e tyre profesionale (pra kryesisht nxénés
gjimnazi dhe studenté universiteti), por nuk ka pérfshiré ata individé gé jané aktualisht né puné
apo ata gé jané pa puné dhe synojné pozicione té reja pune. Instrumenti i raporton té gjitha vler-
at né T-score (Mesatare=50 dhe Devijim Standard=10) né raport me normat e grupit né total dhe
né raport me normat e grupit me gjini té njéjté.

Né kontekstin shqiptar, pér té pérdorur njé version té shkurtuar té PGI, bazuar edhe né té gjitha
analizat psikometrike té realizuara - pérfshiré kétu edhe analiza té vecanta psikometrike pér
PGl me 40 pohime - mund té pérdoret versioni PGl me 56 pohime, i cili &shté njé kombinim i
shkalléve té PGI me 113 pohime dhe PGl me 40 pohime. Mé konkretisht, te PGl me 56 pohime:

12 MANUAL UDHEZUES



o teté shkallét e para, gé pérkojné me 8 shkallét e interesit bazé, jané bazuar né 8 shkallét e PGI
me 113 pohime - ku secila prej shkalléve ka 6 pohime.

e dy shkallét e tjera gé kané té béjné me Prestigjin e Ulét dhe Prestigjin e Larté jané bazuar né
PGI me 40 pohime, ku secila prej shkalléve ka 4 pohime'.

Shiko Aneksin 2 - pér versionin né shqip té inventarit té interesave PGl me 56 pohime.

PG| me 56 pohime ka gjithésej 23 shkallé té paraqgitura mé poshté. Diferenca me PGl me 113 po-
hime géndron né faktin se, né kété té fundit, Prestigji i Larté pérbéhet nga pesé nénshkallé dhe
Prestigji i Ulét nga pesé nénshkallé, ndérsa né versionin e PGl me 56 pohime kéto shkallé jané
shkurtuar dhe Prestigji i Larté dhe Prestigji i Ulét pérfagésohen vetém nga njé shkallé secili.

e Lehtésimi social e Prestigji i Ulét e Enterprising (Sipérmarrés)

¢ Menaxhimi e Njeréz e Conventional (Konvencional)
e Detajet e biznesit o Gjéra o Njeréz/Gjéra

e Procesimi i té dhénave e Té dhéna e |de/Té dhéna

¢ Mekanik e Ide e Prestigji

¢ Natyra/Jashté e Realist

e Artistik e Investigativ

e Ndihmues o Artistik

e Prestigjii Larté e Social

Pér njé pérshkrim mé té detajuar té secilés prej shkalléve té mésipérme shiko Aneksin 1.
Pér PGl me 56 pohime mund té nxirren deri né 81 rezultate pér ¢do person gé e plotéson até:

o teté shkallé té interesit bazé dhe prestigji i larté/ prestigji i ulét (pélgyeshméria dhe aftésité té
kombinuara, pra viera té pérbéra) té nxjerra duke pérdorur normat e kampionit té pérgjithshém
dhe normat e sé& njéjtés gjini;

o teté shkallé té interesit bazé dhe prestigji i larté /prestigji i ulét te pérgjigjet gé lidhen me
Pélgyeshmériné/Interesat;

o teté shkallé té interesit bazé dhe Prestigji i larté/ Prestigji i ulét te pérgjigjet gé lidhen me
Kompetencén/Aftésité;

o teté shkallé té interesit bazé dhe Prestigji i lart&/ Prestigji i ulét (pélgyeshméria dhe aftésité
té kombinuara) vlera bruto;

e Katér shkallét e pérgjithshme: Njeréz, Gjéra, Té dhéna dhe |Ide (duke pérdorur normat e
kampionit té pérgjithshém dhe normat e gjinisé sé njéjté);

e Vlerat pér 6 shkallét RIASEC té Holland (duke pérdorur normat e kampionit té pérgjithshém
dhe normat e gjinisé sé njéjté);

e Vlerat dimensionale té globit: njeréz vs. gjéra; t& dhéna vs. ide dhe prestigji (duke pérdorur
normat e kampionit té pérgjithshém dhe normat e gjinisé sé njéjté);

e Diferenca midis vlerave té& pélgyeshmérisé dhe vlerave té kompetencés/aftésisé (duke
pérdorur normat e kampionit té pérgjithshém dhe normat e gjinisé sé njéjté);

e Shkallét e vlefshmérisé (pélgyeshméria, aftésité, diferenca).

Megjithaté, ashtu sic u pérmend edhe mé lart, jo té gjitha rezultatet jané té vlefshme pér té
gjithé ata gé e plotésojné testin. Zakonisht, individéve u prezantohet vetém informacioni mé
domethénés pér ta. Né kapitullin né vijim do té ndalemi mé né detaje tek aspektet gé lidhen me
paraqgitjen e profilit individual té personit gé plotéson PGI.

1. Rezultatet e géndrueshmérisé sé brendshme té PGl sé shkurtuar (me 40 pohime) pér té Prestigjin e Larté jané pérkaté-
sisht (interesi alpha=0.68, aftésia alpha=0.73 composite alpha=0.72) dhe pér Prestigjin e Ulét (interesi alpha=0.75, aftésia
alpha=0.76 composite alpha=0.79).

PREZANTIMI | PROFILIT
INDIVIDUAL TE PGI DHE HARTIMI
| RAPORTEVE INDIVIDUALE

Ka té paktén tre ményra né té cilat mund té prezantohet profili i individit gé plotéson PGI:

e Sé pari, né lidhje me fushat bazé té interesave;

e Sé dyti, né lidhje me qgasjen e tij ndaj shkalléve té interesit me prestigj té larté apo shkalléve
té interesit me prestigj té ulét;

e Sé treti, né lidhje me ngjashmériné midis aktiviteteve gé individi pélgen dhe perceptimin gé ai
ka sesa i afté ndjehet né raport me to.

1. Shkallét e Fushave té Interesit Bazé

Grupi mé i réndésishém i fushave té interesit jané ato gé bien né ekuator dhe ky grup quhet
Shkallét e Fushave té Interesit Bazé, té cilat formojné bazén e interpretimit té& PGI. Ekuatori i
interesave mund té pérfagésohet ndryshe si katér, gjashté apo teté fusha té ndryshme interesi.
Né varési t& ményrés se si individi i pérgjigjet instrumentit (p.sh. sa mé té ndryshme té jené kon-
sideruar pohimet e instrumentit, ag mé i madh do té jeté numri i fushave té interesit qé raporto-
hen), ai mund té marré rezultate pér katér shkallé, gjashté shkallé ose teté shkallé t& ndryshme
té Fushave té Interesit Bazé.

Né rast se individi gé plotéson pyetésorin nuk u éshté pérgjigjur me shumé diversitet pyetjeve
té tij, atéhere ai mund t’i marré rezultatet té& organizuara sipas katér shkalléve; kurse, nése ka
diferencé té madhe né terma té pélgyeshmeérisé sé aktiviteteve té ndryshme, atéhere individi do
t’i marré rezutatet e organizuara sipas teté shkalléve. Zakonisht, pjesa mé e madhe e individéve
do t’i marrin rezultatet pér teté fushat bazé té interesit.

Pra, éshté e réndésishme té mbahet parasysh se numri i shkalléve pér té cilat do t& marré re-
zultate personi gé e ka plotésuar PGl varet nga diferenca né ményrén se si ai i éshté pérgjigjur
pohimeve té pyetésorit.

Shkallét gé raportohen né katér fusha interesi jané:
e Njeréz: fokusohet né pélgyeshmériné pér té patur rrotull njeréz;
o Té dhéna: fokusohet né aktivitete té detajuara;

e Gjéra: fokusohet né té punuarin me duar dhe pér gjéra fizike;
o Ide: fokusohet né preferencén pér té& menduar né lidhje me gjérat.

Shkallét gé raportohen né gjashté fusha interesi jané RIASEC:

o Realist: parapélgim pér té béré puné manuale dhe né ambjent té hapur;
e Investigativé: parapélgim pér aktivitete shkencore;

e Artistik: parapélgim pér aktivitete krijuese dhe shprehése;

e Sociale: parapélgim pér té punuar me té tjerét;

e Enterpresing (Sipérmarrés): parapélgim pér aktivitete biznesi;

e Conventional (Konvencional): parapélgim pér detaje dhe aktivitete zyre.

Shkallét gé raportohen né teté fushat e interesit jané:

e Lehtésimi social: fokusohet né parapélgimin pér té punuar me té tjerét;

¢ Menaxhimi: fokusohet né& parapélgimin pér aspekte té& ndryshme té& drejtimit té njé biznesi;
e Detaje biznesi: fokusohet né detaje dhe aktivitete zyre né biznes;

e Procesim té dhénash: fokusohet né aspekte t& menaxhimit té detajeve dhe informacionit;
o Mekaniké: fokusohet né parapélgimin pér té kuptuar dhe punuar me makineri;

o Natyra/Jashté: fokusohet né parapélgimin pér té punuar dhe pér té gené jashté;

¢ Ndihma: fokusohet né parapélgimin pér té ndihmuar té tjerét né ményra té ndryshme.

Shikoni Fig.2 mé lart pér njé pérfagésim vizual té rrethit té Interesave Bazé (me 4 shkallé, me 6 shkallé dhe
me 8 shkallé).

2. Réndésia e Prestigjit

Duke vijuar mé tej me pérshkrimin e shkalléve té interesit né Glob, aksi midis veriut dhe jugut
pérfagéson réndésiné qé ka prestigji né gjérat gé bén individi. Prestigji pérfagéson nivelin e
pérgjithshém té véshtirésisé, trajnimit, njohurive dhe shkollimit gé kérkohet pér aktivitete té
ndryshme. Disa njeréz pélgejné shumé aktivitetet gé& kérkojné shkollim dhe trajnim té gjaté. Disa
té tjeré pélgejné aktivitetet gé jané mé té lehta pér t’'u mésuar dhe kérkojné mé pak trajnim. Ka
disa fusha té& ndryshme interesi té cilat bien né hemisferén veriore té Globit té& PGI gé reflekto-
jné prestigj té larté dhe shume fusha té tjera té cilat bien né hemisferén jugore dhe reflektojné
prestigj té ulét.

Nése rezultatet e individit né PGI tregojné njé model apo prirje pér fushat e interesit me prestigj
té larté ose pér fushat e interesit me prestigj té ulét, atéheré kéto shkallé raportohen dhe inter-
pretohen. Pér shembull, nése njé person gé& ka plotésuar PGl ka preferencé pér aktivitetet me
prestigj té ulét, atij do t'i jepen rezultatet dhe grafiku gé ka té béjé me fushat e interesit me pres-
tigj té ulét. Nése njé person gé ka plotésuar PGl ka preferencé pér aktivitetet me prestigj té larté,
atij do t’i jepen rezultatet dhe grafiku gé ka té béjé me fushat e interesit me prestigj té larté. Nése
dikush nuk paraget ndonjé tendencé as pér njérén, as pér tjetrén, rezultatet dhe interpretimi pér
kéto shkallé nuk do té ofrohen.

Shkallét e interesit me prestigj té ulét tek PGl me 113 pohime:

o Kontrolli i cilésisé: fokusohet né kontrollin e detajeve;

¢ Puné manuale: foksuohet né té punuarin me duar apo me makineri;

e Shérbime personale: foksuohet né punén me njeréz pér ndérveprime té pérditshme;
o Ndértim/Riparim: fokusohet né punén me makineri pér té ndértuar dhe riparuar;

o Shérbimet bazé: fokusohet né shitjen e produkteve dhe shérbimeve.

Shkallét e interesit me prestigj té larté tek PGl me 113 pohime:

e Shkenca sociale: fokusohet né ndihmén psikologjike dhe mjekésore;

e Influenca: fokusohet né drejtimin dhe orientimin e té tjeréve;

e Sistemet e biznesit: fokusohet né aplikimin e njohurive pér té drejtuar njé biznes;

e Analiza financiare: fokusohet né ndihmén pér té tjerét pérsa i pérket ¢éshtjeve financiare;

e Shkenca: fokusohet né njé interesim té pérgjithshém pér shkencén.

Kurse né rastin e PGl (me 56 pohime) raportimi dhe interpretimi i prestigjit éshté mé i pérm-
bledhur, pasi prestigji i larté dhe prestigji i ulét pérfagésohen vetém nga njé shkallé e vetme pér
secilén (shiko Aneksin 2 - PGl me 56 pohime). Kéto dy vlera krahasohen dhe raportohen nése
kané diferenca té konsiderueshme mes tyre.

e Prestigjii larté
e Prestigji i ulét

3. Mospérputhja midis pélgyeshmérisé sé aktiviteteve dhe aftésisé sé
perceptuar né lidhje me to

Kur plotésohet PGI, individi pyetet sa i pélgen aktiviteti dhe sa i afté ndjehet ai/ajo né lidhje me
aktivitetin pérkatés. Vetém nése ka diferencé té konsiderueshme midis té dyjave (pra midis asaj
se cfaré té pélgen dhe ¢faré ndjen se je i afté) atéheré raportohen rezultatet pér fushat e Interesit
Bazé, pér pélgyeshmériné dhe aftésiné e perceptuar né vecanti (shiko Fig.6 pér njé ilustrim).
Duke analizuar se si pérputhen apo jo pélgyeshméria me aftésiné e perceptuar né fushat e
interesit bazé, individi méson mé shumé pér veten e tij dhe mund ta pérfshijé kété informacion
né procesin e vendimarrjes. Pér shembull, nése njé person pélgen aktivitetet artistike, por nuk
ndjehet kompetent né kéto aktivitete, mund té mendojé: ose pér t'u regjistruar né kurse apo
trajnime gé& mund ta ndihmojné té pérmirésojé shprehité, ose, nése njé karrieré né arte do té
ishte apo jo e pérshtatshme pér personin. Nése individi vendos se nuk i ka shprehité e nevojshme
pér té ndjekur njé karrieré né arte, rezultatet e larta té& pélgyeshmérisé tregojné se ai ndjen
ké&nagési kur pérfshihet né aktivitete artistike mé shumé si hobi se sa si njé karrieré mé vete.

Nése gjérat gé individi pélgen jané té ngjashme me ato pér té cilat ndjehet i afté, atéheré nuk
éshté e nevojshme té paraqgiten rezultate té ndara pér pélgyeshmériné dhe aftésiné.

SI MUND TE PERLLOGARITEN,
LEXOHEN DHE PARAQITEN
GRAFIKISHT REZULTATET

E SHKALLEVE TE INTERESIT

Shkallét e PGI-sé me 56 pohime pérbéhen nga gjashté pohime dhe nga vetém dy shkallé me katér
pohime. Pér secilin prej llojeve t& pohimeve jepet informacion pér: interesat/pélgyeshméring dhe
aftésiné e perceptuar. Né Aneksin 3 gjendet njé informacion i detajuar né lidhje me ményrén se
si pérllogariten shkallét e PGl-s& me 56 pohime. Duke u bazuar né norma, éshté hartuar edhe njé
program kompjuterik i cilindinmon né pérllogaritjen e rezultateve. Raportimii pikéve dhe interpretimi
i tyre jané té orientuara né ményré individuale. Cdokush mund ta plotésojé PGI-né (versionin online
apo até né letér), por pastaj nevojitet njé profesionist i kualifikuar/i trajnuar pér té asistuar individin
me interpretimin e rezultateve. Njé ményré interpretimi éshté duke raportuar vlerén e pérbéré té
normuar (composite) gé jepet népérmijet vlerés-T; vlerat e normuara mund té raportohen edhe né
vecanti pér interesat dhe aftésité. Rezultati i vlerave t& normuara (i vlerés-T) varion nga 20 né 80,
me njé mesatare 50. Pjesa mé& e madhe e njerézve (péraférsisht rreth 65%-70%) kané rezultate
gé bien midis 40-60 dhe kéto rezultate konsiderohen si mesatare. Rezultatet mé té médha se 60
konsiderohen té larta dhe tregojné se rezultatet e fushés sé interesit jané mé té larta se pjesa mé
e madhe e njerézve dhe se kjo fushé interesi é&shté shumé e réndésishme pér personin. Rezultatet
poshté 40, konsiderohen té uléta dhe tregojné se individi éshté mé pak i interesuar né kété fushé
se sa jané pjesa mé& e madhe e njerézve té tjeré. Fushat e interesit me vlera/rezultate té uléta jané
ato pér té cilat personi nuk paraget preferencé. Rekomandohet gé té fokusohemi tek rezultatet mé
té larta, sepse kéto jané fushat né té cilat individi shpreh mé shumé interes. Disa individé nuk kané
fusha interesi me vleré té larté dhe disa mund té kené vetém vlera té uléta interesi. Vlerat e uléta
reflektojné njé mungesé interesi né njé séré aktivitetesh dhe kjo nuk éshté e pazakonté, sidomos
pér ata gé jané nén moshén 19 vjec. Né kété rast, éshté miré té fokusohemi né shkallén gé paraget
vlerén mé té larté, sepse kjo tregon edhe preferencén mé té madhe.

Paraqitja me grafiké rrethoré e Fushave té Interesit Bazé

Fushat e Interesit Bazé paragiten me njé rreth; fushat mé té ngjashme jané& mé prané. Né pérgjithési,
rezultatet né shkallét e fushave té interesit bazé gé jané prané njéra-tjetrés jané mé té ngjashme se
sa rezultatet e shkalléve gé jané né anén e kundért té rrethit. Rrethi ka pér géllim té na ndihmojé
p&r té organizuar interesat. Eshté miré té& fokusohemi tek pjesét e rrethit gé& kané vlerat mé té
larta. Grafiku i rezultateve té Fushave té Interesave Bazé duhet si njé rrjeté merimange. Rezultatet
mé té larta jané& mé larg nga gendra dhe rezultatet mé té uléta jané mé prané me gendrén (shiko
Fig.4 pér paraqgitjen grafike té 8 shkalléve té interesit bazé dhe Fig.5 pér paragitjen grafike té 4
shkalléve té interesit bazé). Né paragitjen grafike éshté edhe njé vijé gé quhet vektor. Vektori fillon
né gendér té rrethit dhe drejtohet drejt kéndit té rrethit. Vektori éshté njé pérmbledhje e shpejté
e té gjithé rezultateve té fushave té Interesit Bazé. Ai tregon drejtimin e interesit té pérgjithshém
si edhe forcén e kétij interesi. Pér shembull, njé vektor gé éshté i drejtuar nga fusha e Menaxhimit
tregon se kjo éshté fusha kryesore e interesit. Distanca nga gendra tregon forcén e parapélgimit.
Ashtu si¢c u pérmend edhe mé lart, vlierat midis 40-60 jané mesatare, nén 40 konsiderohen té uléta
dhe mbi 60 konsiderohen té larta. Pra, njé vektor me vleré 70 nénkupton njé interes té forté pér
fushén e Menaxhimit.

Pér manualin jané pérdorur burimet e méposhtme:

e Tracey, T.J.G. (2019) Personal Globe Inventory: PGI, PGl-short, PGI-Mini. Manual Version 1.5.

https://pgi.asu.edu/technical

e Tracey, T.J. G. Personal Globe Inventory: Interpretive Report. https://pai.asu.edu/technical

ANEKSE




ANEKSI 1
PERSHKRIMI | SHKALLEVE TE
PGI-SE SE RREGULLT

18 shkallét sferike té Inventarit té Globit Personal (PGI)

8 Shkallét e Interesit Bazé

1.

Lehtésimi social: Kjo shkallé mat parapélgimin pér té punuar me té tjerét duke shitur, asis-
tuar, duke ofruar informacione apo duke administruar shérbime té tilla. Disa profesione gé
lidhen me kété fushé jané: Drejtor i shérbimit social, Drejtor personeli, Drejtor publiciteti,
Agjent shitjeje, Agjent udhétimesh dhe Instruktor aerobie.

Menaxhimi: Kjo shkallé mat parapélgimin né menaxhimin dhe planifikimin e aktiviteteve
kryesore té njé organizate apo biznesi. Shkalla pérfshin aktivitete té tilla si: procesim infor-
macioni, zgjidhje problemesh dhe marrje vendimesh, parashikim dhe planifikim, komunikim
me té tjerét, organizim dhe koordinim, supervizionim, si edhe nxitje e té tjeréve. Disa shem-
buj profesionesh gé pérfshihen né kété shkallé jané: Menaxher zyre, Menaxher departamenti
né njé gendér tregtare, Menaxher hoteli.

Detaje biznesi: Parapélqimi pér pérllogaritje, vlerésime, buxhetime éshté ajo gé karakterizon
njerézit gé kané vlera té larta té késaj shkalle. Shembuj profesionesh gé lidhen mé té jané:
Analist financiar, Punonjés né banké, Vlerésues i kostove, Ekonomist et;j.

Procesim té dhénash: Karakterizohen nga njé interes pér pérdorimin e matematikés dhe
sistemeve gé lidhen me analizén dhe interpretimin e té& dhénave si edhe me gartésimin dhe
zgjidhjen e problemeve teknike. Shembuj profesionesh té ké&saj shkalle jané: Inxhinier elektr-
ik, Programues kompjuterik, Teknik mikroelektronik.

Mekanik: Fokusi kryesor i késaj shkalle éshté té kuptuarit se si punojné makinerité si edhe di-
zenjimi, instalimi dhe mirémbatja e makinerive. Shembuj profesionesh gé pérfshihen né kété
shkallé jané: Mekanik aeroplanésh, Auto-mekanik, Inxhinier kimist, Makinist et;j.

Natyra/Jashté: Fokusohet né parapélgimin pér té punuar dhe pér té gené jashté, né natyré
duke aplikuar njohurité e shkencés sé jetés tek bimét dhe kafshét. Shembuj profesionesh né
kété shkallé jané: Ekologjist, Natyralist, Specialist pyjesh, Veteriner.

Artistik: Kjo shkallé mat interesin né artet vizuale, né performancé dhe letérsi dhe shprehet
kryesisht né profesione té tilla si: Skulptor, Muzikant, Kompozitor, Poet, Dramaturg, Autor.

Ndihma: Kjo shkallé mat interesin pér t'u pérfshiré né marrédhénie ndihmuese me njeréz
té grupeve té ndryshme. Individét parapélgejné kryesisht t& mésojné té tjerét, té ofrojné
mbéshtetje dhe késhillim pér té tjerét. Disa shembuj profesionesh gé pérfshihen né kété
shkallé jané: Terapist té foluri, Psikolog shkollor, Punonjés social, Edukator, Terapist familjeje.

Prestigj i larté

9.

10.

.

Shkenca sociale: Ofrimi i ndihmés pér té tjerét pér té zgjidhur probleme mjekésore apo psi-
kologjike éshté lloji i aktivitetit gé lidhen me profesione té tilla si Psikolog klinik, Psikiatér,
Pediatér, Mjek familje.

Influenca: Kjo shkallé mat interesin né udhéhegjen dhe drejtimin e njerézve né biznes, poli-
tiké dhe shkencé. Profesionet gé pérfshihen kétu jané Drejtor i kérkimit shkencor, Kérkues
shkencor, Kirurg, Fizikant, Astronom.

Sistemet e biznesit: Shkrimi dhe hartimi i programeve apo sistemeve dhe apikimi i késaj njo-
hurie né biznes dhe financé éshté fokusi kryesor i ké&saj shkalle. Shembuj profesionesh jané:
Specialist kompjuterik né biznes, Programues biznesi, Analist sistemi, Konsulent kompjuterik.

12.

13.

Analiza financiare: Njerézit né kété shkallé punojné direkt me klientét né lidhje me financat
e tyre. Shembuj profesionesh jané: Késhillues buxheti, Analist menaxhimi biznesi, Analist i
tregut, Analist i investimeve personale, Drejtor i ¢céshtjeve té konsumatorit, Agjent burse.

Shkenca: Studimi i dukurive, realizimi i kérkimeve, zhvillimi i njohurive né shkencat biologjike,
fiziké dhe shkencat e sjelljes jané fushat kryesore gé& maten nga kjo shkallé. Shembuj profe-
sionesh jané: Biolog, Antropolog, Shkencétar i tokés, Gjeolog, Kimist.

Prestigj i ulét

14.

15.

16.

17.

18.

Kontrolli i cilésisé: Kontrolli dhe mbrojtja e cilésisé dhe sigurisé sé produkteve, materialeve
dhe shérbimeve éshté fokusi i interesit té atyre njerézve gé marrin vilera té larta né kété sh-
kallé. Shembuj profesionesh jané: Bravandreqgés, Inspektor urash, Inspektor ndértimi.

Puné manuale: Shfaget interes pér té punuar me makineri, vegla, apo shérbime mbéshtetése.
Kéto profesione kérkojné njé trajnim minimal dhe shembuj profesionesh té tilla jané: Punétore
shérbimi, Pastrues xhamash, Shofer autobuzi.

Shérbime personale: Shfaget interes pér aktivitete gé ofrojné ndihmé pér njérézit né lidhje
me veprimtarité e pérditshme. Njerézve gé& marrin vlera té larta né kété shkallé u pélgen t’u
shérbejné té tjeréve ushqgim, t'u japin atyre informacion, t’i ndihmojné ata té blejné rroba etj.
Shembuj profesionesh jané: Stjuardesé, Kamarier, Guidé udhétimi.

Ndértim/Riparim: Shfaget interes pér té punuar jashté, pér té punuar me duar pér té ndér-
tuar struktura dhe pér té pérdorur apo riparuar makineri. Shembuj profesionesh: Drejtues
buldozeri, Drejtues vingi, Prerés pemésh, Punonjés ndértimi.

Shérbimet bazé: Shkalla mat interesin né shitjen e produkteve dhe shérbimeve, né miréprit-
jen e njerézve, né bérjen e rezervimeve, né€ marrjen me qira apo edhe pastrimin. Njerézit
gé marrin viera té larta né kété shkallé zakonisht punojné né kontakt té drejtpérdrejté me
klientét dhe pérfshijné profesione té tilla si: Recepsionist, Stilist flokésh, Postier, Eskorté,
Sekretare.

6 Shkallét e Interesit bazé

19.

20.

21.

22.

23.

24,

Realist: Parapélgim pér té punuar me duar dhe me objekte. Profesionet gé pérfshihen kétu
jané: marangozé dhe inxhinieré gé hartojné dhe supervizionojné ndértimin e veprave té
ndryshme.

Investigativ: Parapélgim pér punuar me ide dhe pér té zbuluar se si funksionojné gjérat.
Shembuj profesionesh jané: matematicienét, shkencétarét.

Artistik: Parapélgejné té punojné me ide, por népérmjet shprehjes artisitke. Shembuj profe-
sionesh jané: piktorét, kércimtarét/balerinét, shkrimtarét.

Sociale: Parapélgim pér té punuar dhe ndihmuar té tjerét. Profesione gé& pérfshihen kétu
jané: mésues dhe punonjés social.

Enterpresing (Sipérmarrés): Parapé&lgim pér t& punuar me té tjerét, por népérmjet nxitjes
dhe shitjes. Shembuj profesionesh jané: shités dhe menaxher.

Conventional (Konvencional): Parapélgim pér aktivitete rutiné dhe té strukturuara. Shembuj
profesionesh pérfshijné: llogaritar, ekonomist, punonjés né banké.

4 Shkallét e Interesit Bazé

25.
26.
27.
28.

Njeréz: fokusohet né pélgyeshmériné pér té patur rrotull njeréz;
Té dhéna: fokusohet né aktivitete té detajuara;
Gjéra: fokusohet né té punuarin me duar dhe pér gjéra fizike;

Ideté: fokusohet né preferencén pér t& menduar mé lidhje me gjérat.

Shkallét tre dimensionale

29.
30.

31.

22

ANEKSI 2
INVENTARI'I GLOBIT PERSONAL (PGI)

(me 56 pohime)

Ju lutem shihni mé poshté listén e aktiviteteve dhe pérgjigjuni pér secilin dy heré. Njé heré duke
treguar sa ju pélgen aktiviteti pérkatés dhe njéheré, sa aftési ndjeni se keni, pér ta realizuar kété
aktivitet. Pér té vilerésuar aktivitetet pérdorni shkallén e méposhtme:

Pélgyeshmeéria/Interesi

1 2 3 | 4 | 5 6 7
Nuk mé Neutral Mé pélgen
pélgen aspak shumé

Aftesité/Kompetencat

1 2 3 | 4 5 6 7
| afté né Shumé
Aspak i afté ményré té i afté
moderuar

Interesi/
Pélgyeshméria

Aftésité

1. Mirépres njerézit kur hyjné né njé biznes (né recepsion)

2. Menaxhoj/administroj njé hotel

3. Pérgatis raporte financiare

4. Menaxhoj/kontrolloj njé grup njerézish gé& merren me pér-
punim té dhénash (p.sh. shifrash dhe informacione té tjera).

5. Instaloj njé rrjet elektrik

6. Klasifikoj llojet e ndryshme té kafshéve té egra

7. Shkruaj poezi

8. Ndihmoj té tjerét

9. Shoqgéroj klientét pér t'u ulur né restorant

10. Shes produkte té ndryshme

11. Vlerésoj shumén e nevojshme gé parashikohet té shpen-
zohet pér kryerjen e njé punimi

12.Rregulloj kompjuterat

13. Mbikéqyr/supervizoj ndértimin e godinave

14. Shkruaj njé artikull shkencor (njé punim i bazuar né té dhé-
na té mbledhura)

15. Gdhend njé skulpturé

16. Ndihmoj fémijét gé kané véshtirési apo probleme pér té
mésuar

17. Intervistoj njerézit pér studime/sondazhe té ndryshme

18. Menaxhoj njé zyré

19. Mbaj dhe dokumentoj dokumentat financiaré té njé zyre

20. Menaxhoj njé stacion té energjisé elektrike

21. Dizenjoj sisteme elektronike

22. Jap mésim Iéndé shkencore té tilla si biologji, kimi, fiziké et;j.

23. Pikturoj njé portret

24. Studioj ményrén se si sillen njerézit

25. | shes rroba té tjeréve

26. Menaxhoj shitjet

27. Pérgatis raporte té ndryshme sigurimesh (p.sh. sigurim
jete, shéndeti, makine, banese etj)

28. Hartoj programe kompjuterike pér biznese té ndryshme

29. Riparoj aeroplané

30. Vizatoj/skicoj ilustrime té anatomisé sé trupit

31. Shkruaj skenarin e njé shfaqgjeje teatrale

24

32. Mésoj njerézit si té kércejné

33. Shogéroj njerézit né njé studio televizive

34. Organizoj/sistemoj dokumentacionin e zyrés

35. Mbaj evidencat pér shitjet e aksioneve

36. Hartoj programe kompjuterike

37. Kontrolloj kantieret e ndértimit pér siguriné

38. Vizatoj/skicoj yjet (kostelacione apo objekte astronomike)

39. Vizatoj skica/kartona té animuara

40. Mésoj té tjerét si té gatuajné

41. Béj paketim dhuratash né dygan

42. Fotokopjoj dokumenta té ndryshme

43. Pércaktoj procedurat e kontabilitetit (e llogarive) té njé biz-
nesi

44, Shqyrtoj hartat topografike gé pércaktojné kufinjté e
pronave té ndryshme

45, Bashkoj instrumenta optiké té saktésisé sé larté

46. Studioj jetén e gjallesave té egra

47. Shkruaj romane

48. Kujdesem pér fémijét né njé cerdhe

49. Jap mésime/leksione pér njé grup té& madh njerézish

50. Ngas njé autobuz

51. Analizoj rezultatet e zgjedhjeve politike

52. Ngarkoj-shkarkoj kamioné

53. Hartoj progame té mbéshtetjes sociale

54. Ngas njé taksi

55. Mbroj njerézit né gjykaté

56. Lémoj mobiljet e drurit me letér zmerile

ANEKSI 3
PERLLOGARITJA E SHKALLEVE TE PGl

PGl - me 56 pohime

Mé poshté tregohen ményra se si pérllogariten rezultatet bruto pér ¢do shkallé (interesat,
aftésité).

1. Lehtésimi social= (i1 +i9 + {17 +i25 + i33 + i41)/6

2. Menaxhimi= (i2 + {10 + 18 + i26 + i34 + i42)/6

3. Detajet e biznesit= (i3 + i11 + {19 + {27 + i35 + i43)/6

4, Procesimi i t& dhénave= (i4 + i12 +i20 + i28 + i36 + i44)/6

5. Mekanik= (i5 + i13 + i21 + i29 + i37 + i45)/6

6. Natyra/Jashté= (i6 + i14 +i22 +i30 + i38 + i46)/6

7. Artistik = (i7 + 115 + i23 +i31 + i39 + i47)/6

8. Ndihmues= (i8 + i16 + i24 +i32 + {40 + i48)/6

9. Prestigji i Larté =(i49 + i51 + i53 + i55)/4

10. Prestigji i Ulét = (i50 + i52 + i54 + i56)/4

1. Njeréz =.924 * (Shkalla 8 + Shkalla 1) + .383 * (Shkalla 2 + Shkalla 7)
12. Gjéra =.924 * (Shkalla 4 + Shkalla 5) + .383 * (Shkalla 3 + Shkalla 6)
13. Té dhéna =.924 * (Shkalla 2 + Shkalla 3) + .383 * (Shkalla 1 + Shkalla 4)
14. Ide =.924 * (Shkalla 7 + Shkalla 6) + .383 * (Shkalla 5 + Shkalla 8)
15. Realist = Shkalla 5

16. Investigativ = Shkalla 6

17. Artistik = Shkalla 7

18. Social =(2 * Shkalla 8 + Shkalla 1)/3

19. Enterprising (Sipérmarrés) =(2 * Shkalla 2 + Shkalla 1)/3

20. Conventional (Konvencional)=(2 * Shkalla 4 + Shkalla 3)/3

21. Njeréz/Gjéra = Shkalla 11 - Shkalla 12

22.1de/Té& dhéna = Shkalla 14 - Shkalla 13

23. Prestigji = Shkalla 9 - Shkalla 10

ANEKSI 4
SHEMBUJ

Shembull 1: vajzé, mosha 21 vjec

Grafiku né formé rrethore mé poshté pér teté llojet e interesave bazé tregon se vajza éshté
e orientuar mé tepér drejt njerézve me rezultatet mé té larta te shkallét gé kané té béjné me
Ndihmén (Helping) dhe Lehtésimin social (Social facilitating) - té dyja vlerat e T jané rreth 60.
Vlera T e shkallés sé saj Artistike éshté relativisht mé e ulét, rreth 55. Shkalla gé ka té béjé me
Biznesin (Business detail) éshté T=50. Shkallét e tjera jané té gjitha relativisht té& uléta. Kjo lloj
prirjeje tregon né ményré té garté parapélgimin pér aktivitete gé pérfshijné njerézit e tjeré. Edhe
vektori demonstron po kété prirje, duke shkuar drejt Njerézve dhe vetém pak drejt pjesés gé
lidhet me Ideté.

Vajza nuk ka treguar ndonjé parapélgim té dukshém as pér shkallét gé lidhen me prestigjin e
larté dhe as pér shkallét gé lidhen me prestigjin e ulét, gjé gé duket garté nga rezultatet e T te
tabela né vazhdim (dhe pér kété arsye nuk jané paraqitur né rezultatet e testit). Po ashtu, nuk u
vu re as edhe ndonjé dallim né pérgjigjet e saj midis Interesave pér aktivitetet dhe Kompetencés/
Aftésisé sé pérceptuar pér aktivitetet.

Njeréz

Lehtésimi 1 Ndihmues
social X A

Menaxhimi =~ Artistik
Té dhéna 55176 lols0l4d Ide
bl:?etap / /. Natyré/

nes! N Jashté

Procesim Mekanik
té dhénash

Gjéra

Fig. 7 Grafiku rrethor dhe vektori pér shembullin 1 né lidhje me 8 shkallét bazé

Rezultatet e PGI pér shembullin 1

pérgjithshme

gjinia e njéjté

pérgjithshme

Vlerat-T
Shkallét Interesat Interesat Interesat Aftésité
norma e norma norma e norma e

pérgjithshme

Shkallét sferike

Lehtésimi Social 57 50 57 56
Menaxhimi 50 52 50 46
Detaje biznesi 36 41 36 38
Procesim té dhénash 34 43 34 37
Mekanik 37 39 37 30
Natyré/Jashté 30 35 30 31
Artistik 58 51 58 54
Ndihmues 62 54 62 66
Prestigji i Larté 51 50

Prestigji i Ulét 48 49

6-tipat

Realist 37 39

Investigativ 30 35

Artistik 58 51

Social 60 52

(Sipbrmanes 50 54

Konvencional 35 42

4-tipat

Njeréz 60 52

Gjéra 34 44

Té dhéna 41 45

Ide 45 52

Dimensionet

Njeréz/Gjéra 67 65

Ide/Té dhéna 48 49

Prestigji 52 53

